Die 9uur afrikaanse nuusbulletin word moontlik gemaak deur VZI 

[bookmark: _Hlk126219058]Vanoggend in die nuus
# Beurtkrag bring diesel uitdagings vir gemeenskapradiostasie 
# Watervlakke bly hoog by Oranje- en Vaalrivier
# En: De Ruyter het in ‘n eedsverklaring reageer op ‘n dringende hofaanbod

Goeiemôre ek is Bernadine Hearn met die nuus om 9

# Radio Nfm 98.1 bedien al luisteraars van regoor Suid Afrika vir die afgelope 19 jaar, deur hulle op te voed, te bemagtig, in te lig en te vermaak. Nfm gaan tans gebuk onder die negatiewe impak van beurtkrag. Dit het massiewe finansïele implikasies tot gevolg, wat tot die daaglikse finansïele kontantvloei van Nfm bedreig. NFM maak gebruik van 'n diesel aangedrewe kragopwekker om die stasie tydens beurtkrag op die lugte hou. Nfm het die luisteraar se hulp nodig omte verseker dat die radio ten alle tye in aan sal bly.
Mnr. Strauss nooi die luisteraar om te help om oplossings te vind vir die uitdaging – CLIP 

# Die Departement van Water en Sanitasie sê watervlakke bly hoog by die laer Oranjerivier en laer Vaalrivier. Die departement sê sy Hidrologiese Monitering- en Vooruitskattingstelsel toon dat dit ‘n rukkie kan neem om te reageer op die verminderde vloei van beide die stroomop Oranje- en Vaalrivier. Die departement se woordvoerder, Wisane Mavasa, sê gemeenskappe in die gebiede word steeds versoek om waaksaam te wees. Mavasa sê inwoners word ook versoek om nie terug te keer na hul ontruimde wonings terwyl hierdie waterlope oorloop nie. Sy sê hulle gaan voort om die situasie te monitor. Sewe sluishekke by die Vaaldam bly tans oop. – CLIP 


# Die voormalige hoof van Eskom, André de Ruyter, het in sy finale hofvoorlegging as Eskom se hoof gewaarsku dat ‘n suksesvolle wettige bod om beurtkrag by alle hospitale, skole en selfoonnetwerke te staak ‘n nasionale ineenstorting van die kragnetwerk kan veroorsaak.
Hy het in ‘n eedsverklaring reageer op ‘n dringende hofaanbod deur verskei politieke party en ander organisasies. Hy het ook ‘n skerp weergawe uiteengesit van hoe die regering se mislukkings, saam met dié van die voormalige Eskom-hoofde, tot die huidige beurtkrag-krisis gelei het. Intussen dreig die ANC om strafregtelike klagte teen hom in te dien as hy nie binne sewe dae sy klagte van korrupsie by owerhede met bewyse aanmeld nie.

# Dit kos die Suid-Afrikaanse Inkomstediens sowat 80 sent om 100 rand aan belasting in te vorder. Dit is beter as die internasionale norm van een rand om dieselfde bedrag in te vorder. Dit beteken dus dat as die belastinggaarder hierdie jaar nog een miljard rand van die tesourie ontvang, sal dit maklik enigiets tussen 10 miljard rand en 100 miljard rand ekstra kan invorder. Die minister van Finansies, Enoch Godongwana, het verlede week in sy begrotingsrede gesê die inkomstediens sal ‘n finansieringsinspuiting ontvang. Die presiese bedrag sal aan die inkomstediens gekommunikeer word.

# Die minister van Gesondheid, dokter Joe Phaahla, sê daar is tot op hede sowat vier-komma-sewe miljoen kinders in Suid-Afrika teen masels ingeënt. Dít sedert die uitbraak van die siekte in die land verlede jaar. Hy het gister saam met die minister van Basiese Onderwys, Angie Motshekga, die media toegespreek. Phaahla sê geïsoleerde uitbrekings van die siekte kom voor omdat kinders nie hul inentings ontvang het nie, toe die inperkings weens die COVID-19-pandemie gegeld het.

Ons hooftrekke vir die uur was:
# Beurtkrag bring diesel uitdagings vir gemeenskapradiostasie 

# En: De Ruyter het in ‘n eedsverklaring reageer op ‘n dringende hofaanbod


Die 9uur Afrikaanse nuusbulletin was moontlik gemaak deur VZI 

Dit is die einde van die nuus vir hierdie uur, die volgende nuusbulletin volg om 11uur in Afrikaans. Die bronne vir die nuus bulletin was Radio Nuus span, in samewerking met Newskoop,  en Rsg nuus. Vir die jongste nuusflitse lees dit op Radio nfm se webtuiste, Radionfm.co.za
